
ژمارە )1283(  542021/8/30

ری
ونە
ه

* ناوی تەواوتان ؟
- یەڵماز حەمید، دایكیشم ناوی ) ئۆغلو بیتۆن ( ـە.

* كەی و لە كوێ  لەدایكبوویت؟
- لە یەكی نیسانی ساڵی 1937 لە گوندی )ئینجە( بە 

دووری 27 كم لە شاری ئەدەنە لەدایكبووم.
* ئەی بۆچی هەندێك ساڵی لەدایكبوونتان بە 1931 

لە قەڵەم دەدەن؟
- ئەوانە بە هەڵە داچوون .

و  منداڵیت  دەربارەی  هەندێك  دەكرێت  تكایە   *
داهێنانەكانت قسەمان بۆ بكەیت؟

لە  دایكم  كوردن،  هەردوكییان  من  باوكی  و  دایك   -
جەنگی  كاتی  لە  بەڵام  بووە،  پێداو  خوا  بنەماڵەیەكی 
یەكەمی جیهانی و لەگەڵ هاتنی قەیسەرییەكان ڕایان 
كردووە، باوكم بە پێچەوانەی ئەو، لە بنەماڵەیەكی زۆر 
دایكم  لەگەڵ  لاویدا  هەڕەتی  لە  دایكبووە،  لە  هەژار 
یەكتریان خۆش ویستووە، لە ترسی كۆمەڵگەو داب و 
بەلاوە  كە خۆشەویستییان  كاتە،  ئەو  كۆنەكانی  نەریتە 
و  دیڵن  جێ   بە  ناوە  ئەو  بووە،  گەورە  گوناهێكی 
لە  كە  دەدەن،  بەیەك  ئەوە  پەیمانی  دایكم  لەگەڵ 
ئەو  لەسەر  ئیدی  بگەنەوە،  بەیەك  ئەدەنە  شاری 
دایكم  باوكم  و  دەبیننەوە  یەكتر  لەوێ   پەیمانە 
نەدار  و  دەستكورت  زۆر  چونكە  بەڵام  دەخوازێت ، 
بەڵام  بوونەتەوە،  زۆر  زەحمەتییەكی  دوچاری  بوون، 
و،  دەسوڕێ   دیكە  بەشێوەیەكی  هەلومەرجەكە  دوایی 
باوكم لە كۆمپانیای دەرەبەگێكی گەورە كاری دەست 
دەكەوێت و لەوی كار دەكات، ئیدی ژیانیان بەرەو باشی 
حەوت  گەیشتبووە  تەمەنم  تا  كاتە  ئەو  من  دەچێت، 

ساڵی، باوكم ژنێكی دیكەی هێنا.
منداڵیم پڕ بوو لە بەختەوەری، بەڵام دوای ئەو قۆناغە 
ژیانم لێ  بوو بەدۆزەخ، چونكە باوكم لە بەرچاوی ئێمەو 
لە دایكمی  تازەكەی، زۆر دڵ ڕەقانە  بۆ خاتری ژنە 
دەدا و ئازاری دەدا، زۆر جارانیش ئێمەی بەو ناسكییەی 

خۆمانەوە بەدەر دەنا.

دیمانەیەك لەگەڵ 
یەڵماز گۆنای 
لەزیندان دا 

دەگێڕێتەوە  شاوی(  سینەمایی)بورهان  نووسەری 
)یەڵماز  بەناوی  كتێبێك   1987 لەساڵی  دەڵێت: 
ئازربێجانی  ڕۆژنامەنووسی  نووسینی  لە  گۆنای( 
)حوسینۆف ( لە دەزگای )ناوكا( لە مۆسكۆ بڵاو 
دوورودرێژ،  دیمانەیەكی  لەتەنیا  بوو  بریتی  كرایەوە، 
)یەڵماز  كورد  بەناوبانگی  سینەماكاری  لەگەڵ 
گۆنای( لەو كاتەدا كە لەزیندان بووە،
دەربارەی  كە  سەرچاوەیە  پێكراوترین  بڕوا  كتێبە  ئەو 
یەڵماز گۆنای نووسرابێت، چونكە لە زاری هونەرمەند 
خۆیەوە وەرگیراوە.
گرنگییەكی  كە  بابەتەكە  دیكۆمینتكردنی  بۆ 
دیمانەیە  لەو  بەشێك  ئێمەش  هەیە،  خۆی  مێژوویی 
دەخەینە ڕوو:

ری
ونە
ه

(٢-1)

ژمارە )1283(  542021/8/30

ری
ونە
ه



55 ژمارە )1283(  2021/8/30

ری
ونە
ه

هەر كاتێ  باوكم من و لەیلای خوشكم )كە دوو سالان 
لەژێر  دەچووین  دەنا،  بەدەر  بوو(  تر  بچووك  من  لە 
دارتووەكەی بەر ماڵمان دەخەوتین، بەڵام جارێكییان كە 
باوكم من و دایكم و لەیلای خوشكمی بەدەرنا، ڕوومان 
لەماڵی ئامۆزایەكی دایكم كرد لەئەدەنە، قەت ئەوەم بیر 
ناچێتەوە كە دایكم بەدرێژایی ئەو ڕۆژە تا گەیشتینە 
ئەدەنە، بەزمانی كوردی گۆرانییەكی غەریبی دەگوت 
و ئێمەش كە لە زمانی دایكم حاڵی نەدەبووین، بەڵام 
هۆن هۆن فرمێسكمان لەگەڵیدا هەڵدەڕشت، ئەو كاتە 
وا  ئازارەكانمان  ئەشكەنجەو  كە  كرد  بەوە  دركم  من 
نەبوو  خۆم  بەدەست  بۆیە  نایەت،  كۆتاییان  بەئاسانی 

هەموو كات ئاواتی مردنم بۆ خۆم دەخواست .
لەو تەمەنە ساوایەی خۆمەوە دەستم  بەناچاری  ئیدی 
ڕنین  لۆكە  و  میوە  وەرزی  لە  بەتایبەت  كرد،  بەكار 
كاتە  ئەو  هەڵگری،  كۆڵ  دەگاتە  تا  كێلگەكاندا،  لە 
لەوێ   هەر  دەمخوێند،  هەم  دەكردو  كارم  هەم  من 
تەواو  دواناوەندییشم  و  ناوەندی  و  سەرەتایی  خوێندنی 
وەك تۆ فرۆشتن  دەكرد،  بەڵام هەموو كارێكیشم  كرد، 
بەقاڵی،  و  كردن  پەخش  ڕۆژنامە  و  شەقامەكان  لە 
بەتایبەت  سینەماییەكان،  دەزگا  ئامێرسازیی  دواتر 
كەلوپەلەكانی كۆمپانیای )ئەند فیلم( و )كەمال فیلم( 
ئەو ئامێرانەم گوند بەگوند دەگێڕا و فیلمی سینەماییم 
پیشانی خەڵكی دەدا، هەندێ  جاریش دەوری كۆمبارسم 

لە هەندێ  لە فیلمەكاندا دەبینی .
ئینجا یەڵماز بە زەردەخەنەیەكەوە گوتی: دەتوانم بڵێم من 

بەو شێوەیە هاتمە دنیای سینەما .
* ئەی پاشان لە كوێ  خوێندنت تەواو كرد؟

زانكۆی  لە  ماف  كۆلێژی  چوومە   1956 ساڵی   -
كارێكم  هیچ  خوێندندا  لەپاڵ  چونكە  بەڵام  ئەنقەرە، 
دوای  بەناچاری  بۆیە  بژیم،  پێی  كە  نەكەوت،  دەست 
دوو مانگ زانكۆم بەجێ  هێشت و ڕووم كردەوە ئەدەنە.

بە  دەست  فیلم  بەكرێگرتنی  لەكۆمپانیایەكی  لەوێ  
لە  و  ئەستەنبۆڵ  چوومە   1957 لەساڵی  بووم،  كار 

حەیدەر عەبدولڕەحمان

كرد،  كردن  بەكار  دەستم  فیلم(  )دەزگای  كۆمپانیای 
ساڵی 1958 یش چوومە كۆلێژی ئابووری لەزانكۆی 
لە  كەم  تەواو  خوێندن  ئەوەی  پێش  بەڵام  ئەستەنبۆڵ، 

ساڵی 1961بۆ یەكەمجار دەستگیر كرام .
* ئەی چۆن گەڕایتەوە نێو نێوەندی هونەری ؟

خۆم  من  كە  بڵێم  ئەوە  دەمەوێ   شتێ   هەموو  پیش   -
بەقەرزداری دایك و باوكم دەزانم، دەڵێم باوكم، چونكە 
ئەگەرچی ئەو پیاوێكی دڵ ڕەق بوو، بەڵام منداڵەكانی 
زۆر  بیرمە  بە  من،  بەتایبەت  دەویست،  خۆش  خۆی 
خەماویی  گۆرانیی  بەیەكەوە  دایكم  لەگەڵ  جاران 
كوردییان دەچڕی و دەردی غەریبیی خۆیان هەڵدەڕشت، 
جاروبارێكیش لەگەڵ گۆرانییەكان ئامێری سازی لێ  
دەدا، هەندێ  جاریش كە دراوسێ  و خزمەكانمان باوكمیان 
بۆ ئاهەنگی خەتەنەكردنی منداڵەكانییان بانگ دەكرد، 
باوكم منیشی لەگەڵ خۆیدا دەبرد، لەو كاتانەدا دڵم زۆر 

بەگۆرانییەكانی خۆش دەبوو.
دایكیشم زۆر جاران لە شەوانی دوور و درێژ و ساردوسڕی 
حیكایەتە  و  ئەفسانە  لە  خۆشی  چیرۆكی  زستاناندا 
پڕ  ماڵمان  شەوانە  ئەو  دەگێڕاینەوە،  بۆ  خورافییەكان 
دەبوو لەو دراوسێیانەی بۆگوێ  گرتن لەچیرۆكە بەتامو 
كاتانە  ئەو  ماڵمان،  دەهاتنە  شەوان  دایكم  چێژەكانی 
ئاواتی ئەوەم دەخواست، هەر هەموویان بنووسمەوە، بەڵام 
ئەو دەسەڵاتەم نەبوو، بێجگە لەدایكم پیرەمێردێك بەناوی 
لە  دەنگی  هەبوو،  گوندەكەماندا  لە  یەعقووب  مام 
گۆرانیگوتندا زۆر خۆش بوو، زۆر بەجوانییش ئامێری 
سازی دەژەنی، جاروبار شیعریشی دەنووسی، زۆر بووبوو 
فێری  ئەو  دەویست،  خۆش  یەكترمان  زۆر  و  بەهاوڕێم 
ئەوی كردم شیعر چۆن دەنووسرێ ، بەڵام بۆ سینەما، 
من لەتەمەنی سیانزە ساڵییەوە هاتمە نێو دنیای سینەما، 
لەتەمەنی چواردە ساڵییەوە بوم بەئیش پێكەری ئامێری 
سینەماو پاشانیش ئەكتەری كۆمبارس، ئا بەم شێوەیە 

ژیانی من بەرەو ئاقارێكی دیكە ڕۆیشت .
سەرچاوە: موقع ایلاف، بقلم د. هشام الراوی، نیسان 2020

قەت ئەوەم بیر ناچێتەوە كە 
دایكم بەدرێژایی ئەو ڕۆژە تا 
گەیشتینە ئەدەنە، بەزمانی 
كوردی گۆرانییەكی غەریبی 

دەگوت و ئێمەش كە لە زمانی 
دایكم حاڵی نەدەبووین، بەڵام 
هۆن هۆن فرمێسكمان لەگەڵیدا 

هەڵدەڕشت، ئەو كاتە من 
دركم بەوە كرد كە ئەشكەنجەو 

ئازارەكانمان وا بەئاسانی 
كۆتاییان نایەت

هەیە  تەواو  بەڵگەی  كە  دەریخست  ئیسپانی  دادوەرێكی 
و  )شاكیرا(  كۆلۆمبی  گۆرانیبێژی  خانمە  ئەوەی  لەسەر 
بەرشەلۆنە،  یانەی  یاریزانی  پیكێی(  )جیرارد  هاوسەرەكەی 
بە تۆمەتی خۆدزینەوە  بكرێن،  بانگهێشت  بەردەم دادگا  بۆ 

لە باج.
تایبەت  ڕێوشوێنێكی  چەند  بە  كۆتایی  دادوەر  بارەیەوە  لەم 
لەو  دادگاییەكە،  پرۆسەی  ئەنجامدانی  لە  بەر  هێناوە، 
بە  كراوە  تۆمەتبار  پێی  شاكیرا  كە  تۆمەتانەی 
نەدانی بڕی )14،5( ملیۆن یۆرۆ وەك 
داهاتانەی  ئەو  لەسەر  باج، 

دەستی كەوتووە لە نێوان ساڵانی 2012 و 2014.«
لە بەڵگەنامە یاساییەكەدا هاتووە كە: بەڵگەكان هاوپێچ بە 
داوایەكی یاسایی بەرزكراونەتەوە، تایبەت بەو سەرپێچییانەی 
كە شاكیرا ئەنجامی داون، لەم ڕووەوە دادگا بەردەوام دەبێت 

لە كارەكانی خۆی.
داواكەدا  لە  كە  ماوەیەی  لەو  دەڵێت،  گشتی  داواكاری 
بەڵام  بووە،  نیشتەجێ  كەتەلۆنیا  هەرێمی  لە  هاتووە شاكیرا 
 2015 ساڵی  لە  تەنیا  شاكیرا  دەڵێت  شاكیرا  نوێنەرێكی 
ئەو  گشت  ماوەیەشدا  لەو  و،  بووە  نیشتەجێ  كەتەلۆنیا  لە 
ئەستۆی،  دەكەونە  و  باج  بواری  بە  تایبەتن  پابەندبوونانەی 
بۆ  كە  كردۆتەوە  دووپات  ئەوەشی  داویەتی،  یاسا  بەپێی 
یەكلاكردنەوەی كەیسەكە تیمی یاسایی شاكیرا بەردەوام دەبێت 

لە هەماهەنگی و هاوكاریكردنی دەزگا دادوەرییەكان.
/https://www.mashahir.net :سەرچاوە

شاكیراش خۆی لە باج دزییەوە

و  سەركەوتوو  ئەكتەرە  لە  یەكێكە  كلۆنی  جۆرج 
سەركەوتنەی  ئەم  بەڵام  هۆڵێۆد،  ناسراوەكانی 
كلۆنی تەنیا لەسەر شاشەكان نییە، بەڵكو لە ڕووی 
بە  هاوڕێكانی  بۆ  و،  سەركەوتووە  كۆمەڵایەتییشەوە 

كەسێكی وەفادار ناسراوە.
ساڵی پار كلۆنی بڕی یەك ملیۆن دۆلاری بە 14 
وەك  بەخشی،  خۆی  نزیكەكانی  هاوڕێ  لە  كەس 
كیۆ(ی  )جی  گۆڤاری  بە  بارەوە  لەم  هاوكاری، 
ڕاگەیاند، كە هەست بە خۆشییەكی زۆر دەكەم كاتێ 
یارمەتی هاوڕێ كۆن و نزیكەكانم دەدەم، بەتایبەتی 

ئەوانەی بارودۆخیان لەبار نییە و پێویستیان پێی هەیە، 
لە  شێوازێك  بە  هەریەكەیان  هاوڕێیانە  ئەو  چونكە 
ماوەی 35 ساڵی ڕابردوودا یارمەتییان داوم، هەر بۆیە 
كلۆنی زیاتر دەڵێت: »پێموایە بەبی ئەم هاوڕێیانە من 
زۆر  هاوڕێی  ئەوان  ئێستا،  ڕۆژەی  ئەم  نەدەگەیشتە 
نزیكی منن، بۆیە بیرم لەوە كردەوە كە ئەگەر ڕۆژێك 
تووشی ڕوداوێكی هاتوچۆ ببم و گیان لە دەست بدەم، 
ناتوانم  و  نابێت  سوودی  سامان  و  سەروەت  كاتە  ئەو 
خۆش  ئەوانیش  و  خۆم  دڵی  كە  بكەم،  بۆ  هیچیان 
بكەم، بۆیە گوتم پێویست ناكات تا ئەو ڕۆژ بوەستم كە  انی

وڕێك
 ها

ۆنی
ج كل

جۆر
 

كات
د نا

ەیا
ل

ری
ونە
ه

ژمارە )1283(  562021/8/30

ری
ونە
ه



57 ژمارە )1283(  2021/8/30

ری
ونە
ه

بەلقیس 
گەشتی میسری لێ قەدەغە دەكرێت
سەندیكا پیشە موزیكییەكانی وڵاتی میسر بڕیاریدا كە بەهۆی 
پێشێلكردنی یاساكانی سەندیكای ئەو وڵاتەوە، بە هیچ شێوەیەك 

ڕێگە بە خانمە گۆرانیبێژی بە ڕەچەڵەك یەمەنی )بەڵقیس( 
نادات كە جارێكی دیكە لە میسر گۆرانی بڵێت.

ئەم بڕیارە بەلقیسی تووشی شۆك كرد، بێ ئەوەی 
هیچ كاردانەوەیەكی ڕاستەوخۆ، یان ناڕاستەوخۆی 

بەرامبەر بە بڕیارەكە هەبێت.
ڕایگەیاند:  بەیاننامەیەكدا  لە  ناوبراو  سەندیكای 

لەگەڵ  مامەڵە  شێوەیەك  هیچ  بە  كە  »بڕیارماندا 
گۆرانیبێژی یەمەنی بەلقیس نەكرێت و، لە داهاتووشدا 

بتوانێت  كە  نابەخشرێت،  پێ  ڕێگەپێدانێكی  هیچ 
ئاهەنگ  و  بڵێت  كۆماری میسر گۆرانی  لە 
ئەوەی  بێ  چونكە  بكات،  ساز  كۆنسێرت  و 
ڕەزامەندیی هەبێت، ئاهەنگێكی لە یانەی جەلای 
مەبەستەش گشت  ئەم  بۆ  داوە،  ئەنجام  سەربازی 
هۆتێلەكان  و  چێشتخانە  وەك  پەیوەندیدارەكان  لایەنە 
لەگەڵدا  مامەڵەی  چیتر  نابێ  كە  دەكرێنەوە  ئاگادار 

بكەن.«
جێگای بیرخستنەوەیە كە بەلقیس بە هاوبەشی لەگەڵ هونەرمەند 

كە  كردبوو،  ساز  جەلا  یانەی  لە  ئاهەنگێكی  سەبری  ڕامی 
جەماوەرێكی زۆر ئامادەی ببووبوون.

/https://www.mashahir.net :سەرچاوە

تووشی ڕووداوی هاتوچۆ دەبم«.
ئەو ئەستێرەیەی هۆڵیۆد هەروەها دەڵێت: »تا ئەو ڕۆژەی ژیانی 
لەو  بیرم  تەنیا  نەبوو،  منداڵم  و  پێكنەهێنابوو  هاوسەرگیریم 
هاوڕێیانە دەكردەوە و هەموو كاتەكانمان بە یەكەوە بەسەر دەبرد، 
ئێستاش كە ژیانم كامڵ بووە، باشترین كار كە بیكەم بریتییە لە 

یارمەتیدانی ئەو هاوڕێیانەم«.
جۆرج كلۆنی لە ساڵی 2014 ژیانی هاوسەریی لەگەڵ ئەمەل 
دوانەیەكیان  لە ساڵی 2017  و  پێكهێناوە  لوبنانی  عەلەمەدینی 

بوو.
/https://www.aljarida.com

كۆرۆنا تووشی دڵەڕاوكێی نەكردووم، 
بەڵام خۆپاراستنیش پێویستە

سەرەتای ساڵی پار جیهان هەمووی ڕووبەڕووی ڕووداوێك بوو كە لەم 
سەردەمەدا نوێ و بێ وێنە بوو، ئەویش بریتی بوو لە كەرەنتینە بۆ 
خۆپاراستن و بڵاونەبوونەوەی ڤایرۆسی كۆرۆنا، كە سەرتاسەری جیهانی 
گرتەوە و گشت چالاكییە ئابووری، كۆمەڵایەتی، هونەری و وەرزشییەكانی 
پەك خست، بواری هونەری و بەتایبەتیش گۆرانیگوتن و گۆرانیبێژان زیاتر 
كاریگەر بوون بەم ڕێوشوێنانە.

نەجوا کەرەم: 

ری
ونە
ه

ری
ونە
ه

هونەرمەنـــدی  خانمـــە 
كـــەرەم  نەجـــوا  لوبنانـــی 
پابەنـــدی  تـــەواوی  بـــە 
بـــەڵام  بـــوو،  ڕێوشـــوێنەكان 
دڵەڕاوكـــێ  تـــرس و  تووشـــی 
دەڵێـــت:  بـــارەوە  لـــەم  نەبـــووە، 
لەوەدایـــە  كۆرۆنـــا  ڤایرۆســـی  »مەترســـیی 
كـــە زۆر خێـــرا بـــڵاو دەبێتـــەوە، منیـــش وەك 
هـــەر كەســـێكی دیكـــە ڕۆژانـــی كەرەنتینـــەم لـــە 
ماڵـــەوە بـــە ئەنجامدانـــی چەنـــد چالاكییـــەك 
بەســـەر بـــرد، بـــەڵام هیـــچ كاتێكیـــش تووشـــی 
ماوەیـــەدا  لـــەو  نەبـــووم،  دڵەڕاوكـــێ  و  تـــرس 
وەرزش  ئەنجامدانـــی  بـــە  كاتەكانـــم  زۆربـــەی 
ـــە  ـــەم ل ـــش لەگـــەڵ خانەوادەك ـــرد و زۆری ـــەر ب بەس
باخچـــەی ماڵەكـــەم دادەنیشـــتم، چونكـــە پێموایـــە 
باشـــترین  گشـــتی،  بـــە  سرووشـــت  و  باخچـــە 

جەســـتەن«. و  ڕۆح  چارەســـەری 
ـــە چۆنێتیـــی  ـــدە ســـەبارەت ب ـــەو خانمـــە هونەرمەن ئ
خۆپاراســـتن لـــە كۆرۆنـــا دەڵێـــت: »مـــن زیاتـــر بـــە 
خواردنـــی ئـــەو ڤیتامینانـــە خـــۆم دەپاراســـت، 

كـــە لـــە ســـەرەتای بـــڵاو بوونـــەوەی ڤایرۆســـەكە پزیشـــكان 
ئامۆژگارییـــان دەكـــرد، بـــەوەی بەرگریـــی جەســـتە بەهێـــز 
دەكـــەن، بـــەڵام تووشـــی تـــرس نەبـــووم و كۆرۆنـــا نەبـــوو 
بـــە كابوســـێك بـــۆ مـــن، چونكـــە پێویســـت نـــاكات لێـــی 

ـــەڵام خۆپاراســـتن زۆر زەروورە.« بترســـین، ب
نەجـــوا تیشـــكی خســـتە ســـەر ڕۆژانـــی قەدەغـــەی 
هاتوچـــۆ و كەرەنتینـــە، بـــۆ ئـــەو مەبەســـتەش گوتـــی: 
»كاتێـــك شـــەقامەكانی بەیـــروت و وڵاتانـــی جیهانـــم 
فیلمـــە  بـــە  تـــەواوم  بـــڕوای  چۆڵـــی،  بـــە  دەبینـــی 
ـــەو شـــێوەیە نیشـــان  ـــان ب ـــە جیهانی ـــات، ك ـــەكان ه خەیاڵیی
دەدا، بـــەڵام ئێمـــە ئەمەمـــان بـــە ڕاســـتی و لـــە واقعـــدا 
ـــن  ـــان ناتوان ـــۆ پاراســـتنی ژیانی ـــەكان ب ـــە مرۆڤ ـــی، ك بین
لـــە ماڵـــی خۆیـــان بێنـــە دەرەوە، مـــن وا هەســـت دەكـــەم 
ــۆ  ــات بـ ــە هـ ــەم ڤایرۆسـ ــووە و ئـ ــدوو بـ ــان مانـ ــە جیهـ كـ
ئـــەوەی هەندێـــك لـــە كـــردەوە قێزەوەنەكانـــی مـــرۆڤ 
ڕابگرێـــت، چونكـــە كاتـــی ئـــەوە هاتـــووە مرۆڤـــەكان 
ــرۆڤ  ــتە مـ ــدەن، پێویسـ ــی لێبـ ــی مەترسـ ــان زەنگـ خۆیـ
بگاتـــە ئـــەو ڕاســـتییەی كـــە ناتوانرێـــت هیـــچ ڤایرۆســـێك 
لەنـــاو ببردرێـــت، ئەگـــەر مرۆڤـــەكان كردەوەكانـــی خۆیـــان 
بـــاش نەكـــەن و بەرامبـــەر یەكتـــری ڕاســـتگۆ نەبـــن«.

بـــە  تووشـــبوونی  پڕپاگەندەكانـــی  بـــە  ســـەبارەت 
ــەرەتای  ــە سـ ــەرەم دەڵێـــت: »مـــن لـ ــوا كـ ــا، نەجـ كۆرۆنـ
بـــڵاو بوونـــەوەی ئـــەو پروپاگەندەیـــەوە بـــۆ ئەوانـــەی 
دڵیـــان لـــە لامـــە ڕامگەیانـــد، كـــە مـــن زۆر باشـــم، 
ـــمدا  ـــە بـــە نزیـــك ماڵەكەش ـــوە، ن ـــی بینی ـــە من ـــا ن كۆرۆن
تێپەڕیـــوە، بۆیـــە وا باشـــترە هەواڵـــی ســـەركەوتنەكانم 
بـــە  خۆتـــان  ئـــەوەی  جیاتـــی  لـــە  بڵاوبكەنـــەوە، 
بڵاوكردنـــەوەی پڕوپاگەندەیەكـــەوە ســـەرقاڵ بكـــەن كـــە 

ئەســـڵ و ئەساســـی نییـــە«.
ــەی  ــی كێشـ ــان، بەتایبەتـ ــی لوبنـ ــە دۆخـ ــەبارەت بـ سـ
كۆبوونـــەوەی زبـــڵ و خاشـــاكی زۆر لـــە وڵاتـــە كـــە 
و  نەخۆشـــی  دەیـــان  بڵاوبوونـــەوەی  بـــۆ  هـــۆكارە 
ناشـــیرینكردنی وێنـــەی لوبنـــان لـــە دەرەوە، نەجـــوا كـــەرەم 
بـــە گاڵتەجاڕییـــەوە گوتـــی: »چەندیـــن ســـاڵە بـــە دەســـت 
ئـــەم گرفتـــەوە دەناڵێنیـــن و گشـــت لوبنانییەكانـــی بێـــزار 
كـــردووە، بۆیـــە پێموایـــە ئێمـــە ئەوەنـــدە زبـــڵ و خاشـــاكمان 
ــە  ــەك ڕوو لـ ــەر بەكتریایـ ــەوە هـ ــە دڵنیاییـ ــە بـ ــە كـ هەیـ
وڵاتەكەمـــان بـــكات، بەكتریاكـــە خـــۆی لەنـــاو دەچێـــت«.
لـــە  باســـی  كـــەرەم  نەجـــوا  دیكـــەوە  لەلایەكـــی   
هـــۆكاری جوانییەكـــەی و مانـــەوەی بـــە گەنجـــی كـــرد، 
لەوبارەشـــەوە گوتـــی: »نهێنیـــی جوانیـــی ڕاســـتەقینە و 
ـــەوە،  ـــۆ خۆشەویســـتی دەگەڕێت ـــز و وزەی جەســـتەم ب هێ
كاتێـــك خۆشەویســـت بیـــن، بوونمـــان تـــام و چێـــژی هەیـــە 
ــا زیاتـــری دەبێـــت،  ــا و بەهـ ــان مانـ ــەو كات ژیانمـ و، ئـ
ــە  ــن، ئەمـــەش لـ ــر دەبیـ ــر و دەوڵەمەندتـ ــە ڕۆح جوانتـ بـ
جوانیـــی مـــاددی و گشـــت جوانییـــە ســـاختەكانی دیكـــە 

گرنگتـــرە«.
 the ¬Voice( نەجـــوا كـــە لـــە لیژنـــەی بەرنامـــەی
SENIOR(ــــە، دەربـــارەی بەرنامەكـــە دەڵێـــت: »ئـــەم 
كەســـانە  بـــەو  ڕاســـتەقینە  هیوایەكـــی  بەرنامەیـــە 
دەبەخشـــێت كـــە بەشـــدارییان تێـــدا كـــردووە و، پەیامێـــك 
دەگەیەنێـــت كـــە بریتییـــە لـــەوەی، ئەگـــەر بەهـــرەكان 
ـــك  ـــەوا دەرفەتێ ـــوون، ئ ـــن و ئاشـــكرا ب درەنگیـــش دەركەوت
هـــەر دەبێـــت كـــە تواناكانیـــان پیشـــان بـــدەن، تەنانـــەت 
ـــە  ـــت كـــە كەســـانێك پێیانوای ـــە كاتێكیشـــدا بێ ئەگـــەر ل
ڕاســـتەقینە  بەهـــرەی  چونكـــە  دواكەوتـــووە،  زۆر 
ئەوانـــەی  نییـــە،  دیاریكـــراوی  تەمەنێكـــی 
بەهرەكانیـــان  ئەگـــەر  كـــردووە  بەشـــدارییان 
نەدەكـــرد،  بەشـــدارییان  نەبوایـــە،  ڕاســـتەقینە 
ڕەنگـــە بارودۆخێكـــی تایبەتـــی ژیانیـــان لەبـــار 
نەبووبێـــت و هۆكارێـــك وای كردبێـــت كـــە 
دوا بكـــەون، بـــەڵام بێگومـــان ئـــەوان ئێســـتا 

دەتوانـــن بلیمەتیـــی خۆیـــان نیشـــان بـــدەن، بـــە 
و،  جۆراوجـــۆر  ســـتایلی  پێشكەشـــكردنی 
تامـــی  و  تایبەتمەنـــدی  یەكەیـــان  هـــەر 
ــك  ــە هەندێـ ــك كـ ــە، بەجۆرێـ ــان هەیـ خۆیـ
ـــەی  ـــە، مای ـــداربووانی بەرنامەك ـــە بەش ل
لیژنـــەی  بـــۆ  بـــوون  سەرســـووڕمان 
ناوبژیوانـــان و، وایكـــرد هەڵبژاردنـــی 
باشـــترینیان كارێكـــی زۆر زەحمـــەت و 

ســـەخت بێـــت«.

سەرچاوە: الجزیرة، العربیە، الوطن


